
Fundargerð stjórnarfundar 14. Janúar 2009, kl 12.00, haldinn í fjarfundi frá Hólmavík, Ísafirði og Tálknafirði .
Til fundar voru mætt á Ísafirði, Anna Guðrún Edvardsdóttir, Birna Lárusdóttir, Sigurður Pétursson og Aðalsteinn Óskarsson. Á Tálknafirði, Eyrún I Sigþórsdóttir og á Hólmavík, Valdemar Guðmundsson.  

Formaður setti fundinn og tilkynnti forföll Ara Hafliðasonar en Eyrún I Sigþórsdóttir var boðuð í hans stað.  Til fundarins var boðað með dagskrá dags 8. janúar 2009.
A. Málefni skrifstofu og stjórnar Fjórðungssambandsins

1. Fundargerð frá stjórnarfundi 12. desember 2008. 
Fundargerð hafði verið send út í tölvupósti, ekki komu fram athugasemdir.  Fundargerð borin upp og samþykkt.

2. Endurskoðun fjárhagsáætlunar Fjórðungssambands Vestfirðinga
Framhald umræðu frá fundi þann 3. desember 2008;  
· Framkvæmdastjóri kynnti að synjað hefði verði erindi til Alþingis, um framlag af fjáraukalögum 2008, til að greiða eftirstöðvar staðarvalsverkefnis 3,5 mkr.  Bent hefur verið á að leita að nýju til Iðnaðarráðuneytis vegna málsins.
· Framkvæmastjóri kynnti erindi frá Glitni, varðandi uppskiptingu eigna í Sjóði 1. Reglugerð sjóðsins hefur verið breytt og á að skipta sjóðnum í tvo flokka, 1A sem verður rekin áfram og flokk 1B sem verður slitið.  Framkvæmdastjóri hefur leitað álits endurskoðenda sambandsins um þá tillögu að velja flokk 1A og er hann fylgjandi henni. Gerir framkvæmdastjóri þá tillögu til stjórnar.  Tillagan samþykkt 
3. Efnahagsástand og áhrif á Vestfirði
a. Áhrif fjárlaga og fjáraukalaga
i. Fjáraukalög 2008, opinber verkefni á Vestfjörðum 
Framkvæmdastjóri kynnti minnisblað um framlög í fjáraukalögum 2008 til verkefna í Vestfjörðum.  Minnisblaðið verður kynnt sveitarfélögum og þingmönnum NV kjördæmis
ii. Fjárlög 2009, opinber verkefni á Vestfjörðum

Framkvæmdastjóri kynnti minnisblað um framlög í fjárlögum 2009 til verkefna í Vestfjörðum.  Minnisblaðið verður kynnt sveitarfélögum og þingmönnum NV kjördæmis

iii. Undirbúningur fjárlaga 2010

Framkvæmdastjóri taldi að vinna við undirbúning fjárlaga 2010 og fjáraukalaga 2009, hæfist þegar þing kæmi saman að nýju og yrði halda vel á málum til gæta að fjárveitingum til verkefna á Vestfjörðum.  
b. Tillaga um fund sveitarfélaga og stjórnar FV

i. Sameiginleg verkefni sveitarfélaga á Vestfjörðum. 

Tillaga framkvæmdastjóra er að fresta þessum lið, þar sem gagnaöflun er ekki lokið.  

ii. Áherslur í fjárhagsáætlun 2009 og rammafjárhagsáætlun

Framkvæmdastjóri lagði fram tillögu um fundi stjórnar og sveitarfélaga á Vestfjörðum til að ræða fjármál sveitarfélaga á Vestfjörðum í ljósi efnahagsástands og sameiginleg verkefni sveitarfélaganna.  Stjórn samþykkir tillögu framkvæmdastjóra og leggur til að slíkri fundir verði haldnir um miðjan mars með tilliti til snjómokstursreglna Vegagerðar. 

4. Byggðaáætlun 2010-2013.  Áherslur Fjórðungssambands Vestfirðinga
Haldinn var fundur á vegum Byggðastofnunar þann nóvember. Þar sem flug féll niður gat FV ekki setið fundinn.  Í framhaldi hans hefur verið boðið að senda inn greinargerð á vef Byggðastofnunar.  Rætt um áherslur í slíku erindi og framkvæmdastjóra falið að vinna það á grundvelli umræðu á fundinum.  Stjórn telur einnig að kanna eigi grundvöll fyrir endurgerð  Byggðaáætlunar Vestfjarða, sem kom út í mars 2002.  Framkvæmdastjóra falið að ræða við Atvinnuþróunarfélag Vestfjarða um skipulag slíks verkefnis.
5. Skipulag starfsemi FV
a. Staða stefnumótunarverkefnis
Dagskrárlið frestað 
b. Málefni refa og minkaveiða á Vestfjörðum

Dagskrárlið frestað
6. Endurskoðun á hlutverki landshlutasamtaka sveitarfélaga.  Bréf Samgönguráðuneytis 18. desember 2008 frá starfshópi ráðuneytisins
Kynnt bréf dags. 18. desember s.l., frá starfshópi um endurskoðun á hlutverki landshlutasamtaka sveitarfélaga og tillögu framkvæmdastjóra á svari Fjórðungssambandsins við erindi starfshópsins.  Stjórn samþykkir tillögu framkvæmdastjóra
7. Staða verkefna
a. RenRen. Fjárhagsáætlun og staðfesting á framlagi
Framkvæmdastjóri lagði fram yfirlýsingu um framlag Fjórðungssambands Vestfirðinga að fjárhæð EUR 67.856,- vegna aðildar að umsókn til verkefnaáætlunar Evrópusambandsins, Interreg IVC, heiti verkefnisins er Renewable Energy Regions Network.  Framkvæmdastjóri lagði fram fjárhagsáætlun sem gerir grein fyrir skiptingu framlagsins.  Um ¾ framlagsins er í formi vinnu að hálfu sambandsins og samstarfsaðila á Íslandi. Þeir eru Orkubú Vestfjarða, Atvinnuþróunarfélag Vestfjarða, Vaxtarsamningur Vestfjarða, Samband sveitarfélaga á Vesturlandi, Orkustofnun, Landsnet og væntanlega Atvinnuþróunarfélag Þingeyinga.   Vaxtarsamningur Vestfjarða hefur samþykkt fjárstuðning við verkefnið, allt að 2 mkr og samstarfsaðilar munu leggja fram fjármagn vegna fyrirhugaðrar heimsóknar til Íslands. 
8. Áform um sameiningu heilbrigðisstofnana.  Umsagnarbeiðni Heilbrigðisráðuneytis
Kynnt erindi Heilbrigðisráðuneytis dags. 7. janúar s.l. varðandi umsagnarbeiðni um sameiningu heilbrigðisstofnana á Vestfjörðum.  Framkvæmdastjóra falið að afla nánari gagna og gera tillögu að umsögn.  
9. 54. Fjórðungsþing Vestfirðinga, afmælisár 60 ára starfssemi

Formaður gerði að tillögu að 54. Fjórðungsþing Vestfirðinga verði haldið dagana 4. og 5. september n.k..  Þinginu verði að þessu valin staður á Ísafirði í tilefni þess að 60 ár eru liðin frá stofnun sambandsins þann 9. nóvember 1949.  Framkvæmdastjóra falið að tilkynna sveitarfélögum, samstarfsaðilum og væntanlegum boðsgestum þessa ákvörðun.  Dagskrá þingsins verður ákveðin síðar.
B. Önnur mál
1. Bréf til Fjórðungssambands Vestfirðinga
i. Samtök sunnlenskra sveitarfélaga ódags fundargerð stjórnar SASS 19. nóvember 2008.  Kynnt
ii. Yrkjusjóður, ódags, Kynning á starfsemi.  Kynnt 
iii. Sturla Böðvarsson, 1. þingmaður NV kjördæmis. Afrit bréfa dags 28. nóvember 2008, til Forsætisráðherra, Sjávarútvegs – og landbúnaðarráðherra, Samgönguráðherra og Menntamálaráðherra.  Bréfin eru rituð í framhaldi fundar sveitarfélaga og þingmanna á Tálknafirði þann 23. október 2008.   Kynnt.
iv. Gjaldheimtan, löginnheimta. Dags 1. desember 2008, árétting um fyrirkomulag innheimtu vegna umræðu á Fjármálaráðstefnu sveitarfélaga 2008.  Kynnt.
v. Ferðamálasamtök Vestfjarða dags 1. desember 2008.  Ályktun um framlög sveitarfélaga á Vestfjörðum til ferðamála.  Kynnt og framkvæmdastjóra falið að kynna það fyrir sveitarfélögum á Vestfjörðum.
vi. Samtök sunnlenskra sveitarfélaga dags 3. desember 2009, Ályktanir ársþings SASS.  Kynnt
vii. Samgönguráðuneyti, dags 10. desember 2008. Staðfesting á móttöku erindis FV dags 8. desember 2008 um gildistíma háhraðanetsútboðs.  Kynnt.
viii. Heilbrigðiseftirlit Vestfjarða, dags 12. desember 2008.  Fundargerð heilbrigðisnefndar Vestfjarða, 12. desember 2008.  Kynnt
ix. Samtök sunnlenskra sveitarfélaga, dags 15. desember 2008.
1. Fundargerð stjórnarfundar 12. desember 2008. kynnt
2. Tilkynning um rafrænar fundargerðir stjórnar SASS frá og með komandi áramótum.  kynnt
3. Afrit bréfs til Iðnaðarráðherra um Byggðaáætlun 2010-2013. Kynnt.
x. Byggðastofnun, dags 17. desember 2008. Bréf og meðfylgjandi bók, Nordatlantens ansigter, útgefin af Norrænu Atlantsnefndinni NORA. Kynnt
xi. Strandabyggð, dags 19. desember 2008.  Framlenging gildistíma háhraðanetsútboðs. Kynnt
xii. Sturla Böðvarsson, 1. þingmaður NV kjördæmis,.dags 19. desember 2008. Afrit svarbréfs frá Menntamálaráðherra dags 1. desember 2008, vegna bréf SB frá 28. nóvember 2008, til Menntamálaráðherra. Kynnt   

2. Bréf frá Fjórðungssambandi Vestfirðinga
i. Sveitarfélög á Vestfjörðum, 8.desember 2008 útsending fundargerðar stjórnarfundar 3.desember 2008 og ályktun fundarins um framlengingu gildistíma háhraðanetsútboðs. Kynnt
ii. Samgönguráðuneyti, dags 8. desember 2008.  Samþykkt stjórnar FV, frá fundi 3. desember 2008 um framlengingu gildistíma háraðanetsútboðs.  Kynnt
iii. Umsögn dags 9. desember 2008, til Iðnaðarnefndar Alþingis, frumvarp til laga um kolefnisstarfsemi 152. mál. Breytingar á ýmsum lögum m.a. um skipulag og um brunavarnir.  Kynnt.
3. Dagsetning og málefni stjórnarfunda Fjórðungssambands Vestfirðinga

Ákveðið að næsti fundur stjórnar verði haldinn samhliða Byggðaráðstefnu Sambands Íslenskra sveitarfélaga, þann 20. febrúar n.k..  

C. Mál frá Alþingi
1. Samgöngunefnd,  beiðni um umsögn Þingsályktun um strandsiglingar, 39. mál, þingskjal 39.  Umsagnarfrestur 8. janúar 2009.  Umsögn ekki send.
2. Samgöngunefnd. Beiðni um umsögn, stjórnarfrumvarp til laga um breytingu á lögum um tekjustofna sveitarfélaga og lögum um gatnagerðargjald.  Þingskjal 228, 185. mál. Umsagnarfrestur 12. janúar 2009.  Kynnt umsögn lögfræðisviðs Sambands íslenskra sveitarfélaga, tekið er undir umsögn sambandsins.
3. Efnahags og skattanefnd. Beiðni um umsögn, þingmannafrumvarp til laga um breytingu á eftirlaunum.  Þingskjal 134. 134. mál. Umsagnarfrestur til 12. janúar 2009.  Umsögn ekki send.
4. Umhverfisnefnd.  Stjórnarfrumavarp til laga um uppbyggingu og rekstur fráveitna, þingskjal 230 – 187. mál. Umsagnarfrestur til 12. janúar 2009. Kynnt umsögn lögfræðisviðs Sambands Íslenskra sveitarfélaga.  Stjórn tekur undir umsögn sambandsins en áréttar að lögfest verði í frumvarpinu varðandi endurgreiðslu virðisaukaskatts vegna fráveituframkvæmda.   Kæmi slík ráðstöfun til móts við þau sveitarfélög sem eiga ólokið slíkum framkvæmdum, í ljósi þess að stjórnvöld hafa ákveðið að leggja af beinan stuðning við þessi verkefni.  
5. Umhverfisnefnd. Þingsályktun um Náttúruverndaráætlun 2009-2013, þingskjal 239, 192. mál. Umsagnarfrestur til 12. janúar 2009.  Kynnt umsögn lögfræðisviðs Sambands Íslenskra sveitarfélaga.  Stjórn tekur undir umsögn sambandsins. 
D. Önnur mál utan dagskrár.
1.
Sigurður Pétursson, kynnti drög að ályktunum frá fundi samgöngunefndar Fjórðungssambands Vestfirðinga sem haldinn var í gær 13. janúar.  Óskar samgöngunefnd eftir því að stjórn Fjórðungssambands Vestfirðinga taki þessar ályktanir til afgreiðslu og vísi þeim áfram.  Ályktanir þessar varða stöðu vegaframkvæmda á Vestfjörðum og um vetrarþjónustu Vegagerðarinnar. 
Stjórn Fjórðungssambands Vestfirðinga samþykkir efni þessara ályktana og felur framkvæmdastjóra ljúka frágangi þeirra í samráði við stjórnarmenn og fulltrúa í samgöngunefnd.  Efni þeirra verði síðan kynnt sveitarfélögum, þingmönnum NV kjördæmis, samgöngunefnd Alþingis, Samgönguráðuneyti og Vegagerð. 

2. Birna Lárusdóttir.  Kynnti ályktun um raforkumál á Vestfjörðum sem samþykkt var í fundi bæjarstjórnar  Ísafjarðarbæjar þann 8. janúar s.l..  Birna gerði að tillögu sinni að stjórn Fjórðungssambandsins sendi frá sér sambærilega ályktun. 
Stjórn Fjórðungssambands Vestfirðinga samþykkir ályktun þessa efnis og felur framkvæmdastjóra ljúka frágangi hennar í samráði við stjórnarmenn.  Efni hennar verði síðan kynnt sveitarfélögum, Orkubúi Vestfjarða, þingmönnum NV kjördæmis, iðnaðarnefnd Alþingis, Iðnaðarráðuneyti, Landsneti og Orkustofnun.   
Fleira ekki gert og fundi slitið kl 14.30
Fundagerð ritaði Aðalsteinn Óskarsson, framkvæmdastjóri
Fjórðungssamband Vestfirðinga, Árnagötu 2-4, 400 Ísafirði

Sími 450 3000.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

